
Prataranusandheyashlokah

ಪ್ರಾತರನುಸಂಧೇಯಶ್ಲೋಕಾಃ

ಶ್ರೀರಸ್ತು .
ಶ್ರೀಮತೇ ಹಯಗ್ರೀವಾಯ ನಮಃ .
ಶ್ರೀಮತೇ ರಾಮಾನುಜಾಯ ನಮಃ ..
ಗ್ರಾಹಗ್ರಸ್ತೇ ಗಜೇಂದ್ರೇ ರುವತಿ ಸರಭಸಂ ತಾರ್ಕ್ಷ್ಯಮಾರುಹ್ಯ ಧಾವನ್
ವ್ಯಾಘೂರ್ಣನ್ಮಾಲ್ಯಭೂಷಾವಸನಪರಿಕರೋ ಮೇಘಗಂಭೀರಘೋಷಃ .
ಆಬಿಭ್ರಾಣೋ ರಥಾಂಗಂ ಶರಮಸಿಮಭಯಂ ಶಂಖಚಾಪೌ ಸಖೇಟೌ
ಹಸ್ತೈಃ ಕೌಮೋದಕೀಮಪ್ಯವತು ಹರಿರಸಾಂವಹಸಾಂ ಸಂಹತೇರ್ನಃ .. 1..
ನಕ್ರಾಕ್ರಾಂತೇ ಕರೀಂದ್ರೇ ಮುಕುಲಿತನಯನೇ ಮೂಲಮೂಲೇತಿ ಖಿನ್ನೇ
ನಾಹಂ ನಾಹಂ ನಚಾಹಂ ನ ಚ ಭವತಿ ಪುನಸ್ತಾದೃಶೋ ಮಾದೃಶೇಷು .

ಇತ್ಯೇವಂ ತ್ಯಕ್ತಹಸ್ತೇ ಸಪದಿ ಸುರಗಣೇ ಭಾವಶೂನ್ಯೇ ಸಮಸ್ತೇ
ಮೂಲಂಯಃ ಪ್ರಾದುರಾಸೀತ್ಸ ದಿಶತು ಭಗವಾನ್ಮಂಗಲಂ ಸಂತತಂ ನಃ .. 2..
ಪ್ರಾತಃಸ್ಮರಾಮಿ ಭವಭೀತಿಮಹಾರ್ತಿಶಾಂತ್ಯೈ
ನಾರಾಯಣಂ ಗರುಡವಾಹನಮಂಜನಾಭಂ .

ಗ್ರಾಹಾಭಿಭೂತಮದವಾರಣಮುಕ್ತಿಹೇತುಂ
ಚಕ್ರಾಯುಧಂ ತರುಣವಾರಿಜಪತ್ರನೇತ್ರಂ .. 3..

ಪ್ರಾತರ್ನಮಾಮಿಮನಸಾ ವಚಸಾ ಚ ಮೂರ್ಧ್ನಾ
ಪಾದಾರವಿಂದಯುಗಲಂ ಪರಮಸ್ಯ ಪುಂಸಃ .
ನಾರಾಯಣಸ್ಯ ನರಕಾರ್ಣವತಾರಣಸ್ಯ
ಪಾರಾಯಣಪ್ರವಣವಿಪ್ರಪರಾಯಣಸ್ಯ .. 4..
ಪ್ರಾತರ್ಭಜಾಮಿ ಭಜತಾಮಭಯಂಕರಂ ತಂ
ಪ್ರಾಕ್ಸರ್ವಜನ್ಮಕೃತಪಾಪಭಯಾಪನುತ್ತ್ಯೈ .

ಯೋ ಗ್ರಾಹವಕ್ತ್ರಪತಿತಾಂಘ್ರಿಗಜೇಂದ್ರಘೋರ-

ಶೋಕಪ್ರಣಾಶನಕರೋ ಧೃತಶಂಖಚಕ್ರಃ .. 5..
ಇತಿ ಪ್ರಾತರನುಸಂಧೇಯಶ್ಲೋಕಾಃ ಸಮಾಪ್ತಾಃ .

